










































































































































  उनका असर हुये बिना नहीं रहता। अध्यात्म की जीवित मूर्ति गुरुदेव के शरीर के अणु-अणु से 

मानों अध्यात्म रस झरता है । इन अध्यात्म मूर्ति की मुख मुद्रा, नेत्र, वाणी और हृदय सब एकतार 

होकर अध्यात्म की बाढ़ ला देते हैं और मुमुक्षुओं के हृदय रस अध्यात्म रस में तरबोर हो जाते हैं। 
गुरुदेव का व्याख्यान सुनना जीवन का धन्यभाग्य है। उनका व्याख्यान सुनने के बाद 

अन्य व्याख्याताओं के व्याख्यान में आनन्द नहीं रहता। उनका व्याख्यान सुनने वाले को इतना 

तो स्पष्ट प्रतीत होता है कि 'यह पुरुष कोई जुदी ही तरह का है, जगत से यह कुछ अलग ही 
कहता है, अपूर्व ही कहता है । इसके कथन से पीछे एक अद्भुत दृढ़ता का बल है। ऐसा व्याख्यान 

तो कभी कहीं नहीं सुना था।' महाराज श्री के व्याख्यान में से अनेक जीव अपनी अपनी पात्रता 
के अनुसार लाभ प्राप्त कर जाते हैं। किसी को सत्‌ के प्रति रुचि उत्पन्न होती है, किसी-किसी 
के सत्‌ समझ के अंकुर प्रस्फुटित होते हैं और किन्हीं विरले जीवों की तो दशा ही बदल जाती है। 

अहो ! ऐसा अलौकिक अन्तर परिणमन-केवलज्ञान का अंश और ऐसा प्रबल प्रभावना 
उदय-तीर्थकरत्व का अंश इन दोनों का सुयोग इस कलिकाल में देखकर रोमांच हो जाता है। 

मुमुक्षुओं का महा पुण्य अभी तप रहा है। 
अहो, इन परम प्रभावक अध्यात्ममूर्ति की वाणी की बात तो दूर रही उनके दर्शन भी महा 

पुण्योदय से प्राप्त होते हैं। इन अध्यात्मयोगी के समीप संसार की आधि-व्याधि-उपाधि फटक 
नहीं सकती । संसार तप्त प्राणी वहाँ परम विश्रांति को पाते हैं और उन्हें यह प्रतिभासित होने लगता 
है कि संसार के दुःख मात्र कल्पना ही से बना लिये गये हैं। जो वृत्तियाँ महा प्रयत्न से भी नहीं 
दबती, वे गुरुदेव के सान्निध्य में बिना किसी प्रयत्न के शान्त हो जाती है, यह अनेक मुमुभक्षुओं 
का अनुभव है। आत्मा का निवृत्तिमय स्वरूप, मोक्ष का सुख इत्यादि भावों की जो श्रद्धा अनेक 

तकों से नहीं होती, वह गुरुदेव के दर्शन मात्र से हो जाती है । गुरुदेव का ज्ञान और चारित्र मुमुश्षुओं 
पर महा कल्याणकारी असर करता है। वास्तव में काठियावाड़ के आंगन में शीतल छायावाला 

और वांछित फल देनेवाला कल्पवृक्ष फलित हुआ है, काठियावाड़ का यह महा भाग्योदय है। 
अब सोनगढ़ में परिवर्तन करने के बाद महाराजश्री के जीवन वृत्तांत के साथ संबंध रखने 

वाले कुछ प्रसंग यहाँ दिये जाते हैं । सोनगढ़ से बारह मील की दूरी पर स्थित श्री शत्नुंजय क्षेत्र 
की यात्रा करने की महाराजश्री की भावना बहुत समय से थी, और वह संवत्‌ १९९५ की माह 

कृष्णा १३ को पूर्ण हुई । लगभग २०० भक्तों के साथ महाराजश्री ने उस तीर्थराज की यात्रा अत्यंत 

भक्ति और उत्साह के साथ की। 
राजकोट के श्रावकों के बहुत आग्रह से महाराजश्री सं. १९९५ में राजकोट VAN | Get 

पर दस माह रहकर महाराजश्री ने समयसार, आत्मसिद्धि और पद्मनंदि पंचविंशतिका पर अपूर्व 

प्रवचन किये | गुरुदेव के बढ़े हुये ज्ञान से प्रसूत जड़-चेतन का भेद, निश्चय-व्यवहार की संधि 
तथा दूसरे अनेक अपूर्व न्यायों सुनकर राजकोट के हजारों नर-नारी पवित्र हुये और अनेक सुपात्र 

जीवों ने पात्रता के अनुसार आत्मलाभ प्राप्त किया। दस महीने तक आननन्‍दंकुंज में रात-दिन 
आध्यात्मिक आनंद का वातावरण बना रहा। 

राजकोट से सोनगढ़ वापिस आते हुये महाराज श्री गिरिराज श्री गिरनार तीर्थ की यात्रा 
करने पधारे और उस पवित्र नेमगिरि पर लगभग ३०० भक्तों के साथ तीन दिन तक रहे। वहाँ 

पर समोशरण के मंदिर जी में तथा दिगम्बर जैन मंदिर जी में प्रवाहित भक्ति, सहस्नाम वन में की 
गई स्तवन भक्ति की धुन और पांचमी टोंक पर पूज्य गुरुदेव के द्वारा गवाया गया अध्यात्म रस 
से परिपूर्ण पद (में एक शुद्ध सदा अरूपी ज्ञानदर्शन मय अरे ) तथा उससे उत्पन्न शांत आध्यात्मिक 

वातावरण इत्यादि के धन्यस्मरण जीवनभर भक्तों के स्मृति पट पर अंकित रहेंगे। 
राजकोट जाते हुये और वहाँ से वापिस होते हुये मार्ग में आनेवाले अनेक गाँवों में महाराज 

श्री वीतराग प्रणीत सद्धर्म का डंका बजाते गये और अनेक सत्पात्रों के कर्णपटों को खोलते गये 
थे। प्रत्येक गाँव में गुरुदेव के प्रति लोगों की भक्ति का पूर दिखाई देता था। लाठी, अमरेली 

इत्यादि बड़े नगरों में अत्यंत भव्य स्वागत हुआ था। गुरुदेव के इस प्रभावना उदय को देखकर 

मन के समक्ष यह कल्पना चित्र उपस्थित हो जाता था कि जब तीर्थंकर भगवान विहार करते होंगे, 
तब उस धर्मकाल में धर्म का, भक्ति का और अध्यात्म का कैसा वातावरण फैल जाता होगा! 

संवत्‌ १९९६ के वैशाख में गुरुदेव पुनः सोनगढ़ पधारे। 
उसके बाद तत्काल ही सेठ कालीदास राघवजी जसाणी के भक्त सुपुत्रों ने श्री स्वाध्याय 

मंदिर के पास श्री सीमंधर भगवान का जिनमंदिर बनवाना प्रारंभ किया। उसमें श्री सीमंधर 

भगवान की अत्यंत भावपूर्ण मनोज्ञ प्रतिमा थी तथा उनके अतिरिक्त श्री शांतिनाथ आदि भगवंतों 

की भाव वाही प्रतिमाओं को प्रतिष्ठा पंचकल्याणक विधि पूर्वक संवत्‌ १९९७ की फाल्गुन शुक्ला 
द्वितीया के मंगल दिन हुई थी। इस प्रतिष्ठा विधि में बाहर के करीब १५०० आदमियों ने भाग 

लिया था। प्रतिष्ठा के आठों दिन पूज्य गुरुदेव के मुख से भक्तिरस से परिपूर्ण अलौकिक वाणी 
निकलती रही थी। 

लोगों को भी बहुत उत्साह था। प्रतिष्ठा से कुछ दिन पूर्व श्री सीमंधर भगवान के प्रथम 

दर्शन करके पूज्य गुरुदेव की आँखों में से आंसू बह निकले थे। जब मन्दिरजी में सीमंधर भगवान 
सर्व प्रथम पधारे, तब गुरुदेव के भक्ति रस का मानों नशा चढ़ गया था और उनका समस्त शरीर 

भक्ति रस का मूर्तस्वरूप जैसा शांत और निःश्रेष्ठ भासित होने लगा था। गुरुदेव ने साष्टांग प्रणाम 
किया और भक्ति रस में अत्यंत एकाग्र होने के कारण दो-तीन मिनिट शरीर यों ही नि:श्रेष्ठ पड़ा 
रहा। भक्ति का वह अद्भुत दृश्य पास में खड़े हुए मुमुक्षुओं को असह्य सा हो गया। उनकी आँखों 

में आंसू और चित्त में भक्ति प्रवाहित हो उठी। गुरुदेव ने अपने पवित्र हाथों से प्रतिष्ठा भी 
भक्तिभाव में मानों अपने शरीर का ध्यान भूल कर अपूर्व भाव से की थी। 

इस जिन मंदिर में दोपहर के व्याख्यान के बाद प्रतिदिन करीब पौने घंटे तक भक्ति होती 

है। भक्ति में पूज्य गुरुदेव भी उपस्थित रहते हैं। दोपहर को प्रवचन सुनकर आत्मा के सूक्ष्म 
स्वरूप के प्रणेता वीतराग भगवान का माहात्म्य हृदय में स्फुरित हो जाता है, इसलिये प्रवचन 

में से उठकर तत्काल ही जिनमंदिर में भक्ति करने से पात्र जीवों के वीतराग देव के प्रति 
अद्भुत भाव उललसित होते हैं। इस प्रकार जिनमंदिर ज्ञान और भक्ति के सुंदर सम्मिश्रण का 

निमित्त बन गया है। 
श्री जिनमंदिर के निर्माण के बाद एक वर्ष में ही कुछ मुमुश्चुओं के द्वारा जिनमंदिर के पास 

ही श्री समवसरण मंदिर बनवा दिया गया। उसमें श्री सीमंधर भगवान की अत्यन्त भावपूर्ण 
चतुर्मुख प्रतिमाजी विराजमान हैं | वहाँ सुंदर आठभूमि, कोट, (मुनि, आर्यिका, देव, मनुष्य और 

तिर्यचों की सभाओं से युक्त) श्री मंडप, तीन पीठिका, कमल, चामर, छत्र, अशोक वृक्ष, विमान 

इत्यादि की शास्त्रोक्त विधि के अनुसार अति आकर्षक रचना है। वही पर मुनियों की सभा में 
श्री सीमंधर भगवान के समक्ष अत्यंत भावपूर्वक हाथ जोड़कर खड़े हुये श्रीमद्‌ भगवत्‌ कुन्दकुन्दाचार्य 

की अत्यंत सौम्य मनोज्ञ प्रतिमाजी हैं। 
प्रतिष्ठा महोत्सव सं. १९९८ की ज्येष्ठ कृष्णा ६ के मांगलिक दिन हुआ था। उस प्रसंग पर 

बाहर से लगभग २००० आदमी आये थे। श्री समवशरण के दर्शन करते समय वह प्रसंग 

मुमुक्षुओं की आंखों के समक्ष स्थित हो जाता है, जब श्रीमद्‌ भगवत्‌ कुन्दकुन्दाचार्य, सर्वज्ञ 
वीतराग श्री सीमंधर भगवान के समवशरण में गये थे और उससे संबद्ध अनेक पवित्रभाव हृदय 
में स्फुरित होने लगते हैं जिससे मुमुक्षु का हृदय भक्ति और उल्लास से उछलने लगता है। श्री 

समोशरण मंदिर के स्थापित होने से मुमुश्षुओं को अपने अंतर का एक प्रियतम प्रसंग दूृष्टिगोचर 
करने का निमित्त प्राप्त हुआ है। 

संवत्‌ १९९८ की श्रावण कृष्णा एकादशी के दिन सोनगढ़ में महाराजश्री ने सभा के समक्ष 

प्रवचनसार का प्रवचन प्रारंभ किया था। उसमें ज्ञेब अधिकार के आने पर महाराजश्री के अंतरंग 
आत्मा में से अपूर्व अचिंत्य और आश्चर्य कारक निर्मल श्रुत का झरना बह निकला था। जिसने 

  उस निर्मल झरने को समझा होगा, सुना होगा और उसका रसास्वादन किया होगा, उसे उसका 

आज तक ध्यान होगा। 
प्रवचन को सुनते हुये यह भाव उत्पन्न होता था कि यह आश्चर्यकारक आत्म विभूति को 

देखने का परम सौभाग्य प्राप्त हुआ है अथवा किसी अचिंत्य श्रुत की निर्मल श्रेणी को देखने का 
भाग्योदय हुआ है। सचमुच ही आत्मस्वरूप, वृद्धिरूप, वह धन्य प्रसंग सदा के लिये हृदय के 

ज्ञान पर अंकित रहेगा। 
संवत्‌ १९९८ की भाद्रपद शुक्ला पंचमी को सोनगढ़ में श्री सनातन जैन ब्रह्मचर्याश्रम की 

स्थापना की गई थी। उसमें तीन वर्ष का अभ्यास क्रम रखा गया था। कितनेक ब्रह्मचारी उसमें 
भर्ती हुये हैं | उसमें भर्ती होने वाले ब्रह्मचारी तीन वर्ष तक प्रति दिन धार्मिक पुस्तकों की शिक्षा 
पाते हैं। उस शिक्षण को प्राप्त करके एकांत में स्वाध्याय के द्वारा दृढ़ किया जाता है और वे 

TERA के प्रवचनों में तथा भक्ति इत्यादि में भाग लेते हैं | इस प्रकार सारा दिन धार्मिक प्रवृत्ति 
में जाता है। 

पूज्य गुरुदेव ने राजकोट के श्रावकों के आग्रह से और प्रभावनोदय के कारण सं. १९९९ 
की फाल्गुन शुक्ला पंचमी के दिन सोनगढ़ से बढ़वान होकर राजकोट के लिये विहार किया और 

राजकोट में चातुर्मास करके और कितने काल तक वहाँ रहकर २००० की वैशाख कृष्णा ११ को 
महाराज श्री ने सोनगढ़ में पुनः प्रवेश किया था। मार्ग में आनेवाले प्रत्येक ग्राम में तथा राजकोट 

में गुरुदेव ने परमार्थ अमृत की वर्षा की थी और अनेक तृषित जीवों की प्यास बुझाई थी। हजारों 

भाग्यवान जीव जैन और जैनेतर इन अमृत वर्षा से परम संतुष्ट हुये थे। अनेक जैनेतरों भी महाराज 
के आध्यात्मिक उपदेश से प्रभावित होकर दिंग हो गये थे। जब उन्हें यह मालूम हुआ कि 
जैनदर्शन में मात्र बाह्य क्रिया का प्रतिपादन नहीं है किन्तु वह सूक्ष्म तत्त्वज्ञान से परिपूर्ण है, तब 
उन्हें और अधिक बहुमान उत्पन्न हो गया। प्रत्येक ग्राम के बालकों, युवकों और वृद्धों में -जैन और 
जैनेतरों में महाराज श्री ने आत्म विचार का प्रबल आंदोलन कर दिया है और डंके की चोट यह 
घोषित किया है कि 'इस महा अमूल्य मनुष्य भव में जिस जीव ने देह, वाणी और मन से पर 
ऐसे परम तत्त्व की प्रतीति नहीं की, उसकी रुचि भी नहीं की तो यह मनुष्य भव निष्फल है।' 

यह अमृत सिंचक योगीराज काठियावाड़ से बाहर नहीं गये | उनमें ऐसी अद्भुत शक्ति 
दिखाई देती है कि यदि वे हिन्दुस्तान में विहार करें तो समस्त भारतवर्ष में धर्म की प्रभावना करके 

हजारों तृषित जीवों की तृषा को बुझा देंगे। 
ऐसी अद्भुत शक्ति के धारक पवित्रात्मा श्री कानजीस्वामी काठियावाड़ की महा प्रतिभाशाली 

चैत्र : २४७२ : ७३ : 

  

  

  

  

  

  

  

  

  

  

  

  

  

  

  

  

  

  

  

  

 



  विभूति हैं । उनके परिचय में आनेवाले व्यक्ति पर उनके प्रतिभा युक्त व्यक्तित्व का प्रभाव पड़े 

बिना नहीं रहता। वे अनेक सद्‌गुणों से अलंकृत हैं। उनकी कुशाग्र बुद्धि प्रत्येक वस्तु के 
अंतस्तल तक उतर जाती है । उनकी स्मरण शक्ति अनेक वर्षों की बातों को तिथि और वार सहित 

याद रख सकती है। उनका हृदय वज्र से भी कठिन और कुसुम से भी कोमल है। वे अवगुणों 
के प्रति अनम (नहीं नमनेवाले) होकर भी सामान्य गुण दिखाई देने पर नम जाते हैं। बाल 

ब्रह्मचारी कानजीस्वामी अध्यात्मरस आत्मानुभवी पुरुष हैं। उनकी नश नश में अध्यात्म रस 
व्याप्त है। उनके प्रत्येक शब्द में आत्मानुभव स्पष्ट दिखाई देता है। उनके प्रत्येक श्वास में 

वीतराग-वीतराग की ध्वनि निकला करती है | कानजीस्वामी काठियावाड़ के अद्वितीय रल हैं। 
काठियावाड़ कानजीस्वामी से गौरवान्वित है। 

  

  

      

  

  

  

  

पूज्य गुरुदेव के प्रवचन में से प्राप्त 
१- प्रत्येक द्रव्य उत्पाद-व्यय- भ्रोव्य सहित है, यदि द्रव्य को मात्र श्रुव माना जाये तो 

अशुद्ध अवस्था का नाश और शुद्ध अवस्था की उत्पत्ति कैसे बनेगी ? और यदि उत्पाद-व्यय माने 
किन्तु ध्रुव को न मानें तो पर्याय के बदलने पर वस्तु त्रिकाल नहीं रह सकेगी, इस प्रकार वस्तु 
में उत्पाद-व्यय- भ्रौव्य तीनों ही है। 

२- निमित्त से राग नहीं होता, जहाँ राग करता है, वहाँ निमित्त मौजूद होता है। 
३- जितना कार्य करता है, उतना उसका फल होता ही है अर्थात्‌ जितना पुरुषार्थ करता 

है, उतना फल होता ही है। कोई भी कर्म उसे रोक सकने को समर्थ नहीं है। 
४-- ““जाननेवाला मैं नहीं हूँ किन्तु जो ज्ञान होता है वह मैं हूँ" इस प्रकार की विपरीत 

मान्यता अनादि काल से है, इसलिये शरीर की अवस्था को अपनी अवस्था मानता है। वह 
मान्यता अज्ञान ही है। 

७५- पर के संयोग के बिना मात्र आत्मा में जो होता है, वह आत्मा का स्वभाव है। 
स्वभाव टल नहीं सकता, पुण्य-पाप टल सकता है, इसलिये वह आत्मा का स्वभाव नहीं है। 

यदि निमित्त पर लक्ष न हो तो मात्र आत्मा में विकार नहीं हो सकता, इसलिये यह नहीं 

मानना चाहिये कि निमित्त शुभाशुभ विकार कराता है । शुभ अशुभभाव का कर्ता तो (विकारी) 
आत्मा स्वयं ही है। जो परवस्तु के लक्ष्य से विकार करता है, वह परवस्तु विकार का निमित्त 
कहलाती है। 

श्री गुरुदेव की रात्रिचर्चा का एक अंश 
प्रझ्न--राग-द्वेष आत्मा के नहीं तो किसके हैं ? 
उत्तर--आत्मा के स्वरूप के नहीं हैं, वे आत्मा में होते हैं, कहीं जड़ में नहीं होते; किन्तु 

वे जड़ के संयोग से होते हैं, इसलिये वे जड़ के कहे जाते हैं । 
ज्ञान में (ज्ञान करने में) स्वयं विकारभाव करते हैं--किन्तु जड़ में विकार (राग-द्वेष) 

नहीं होते। 

प्रझ्न--ज्ञान का स्वरूप क्‍या है ? 
उत्तर--जानना। (जानने में राग-द्वेष, ज्ञान का स्वरूप नहीं है) “मैं इसे जानता हूँ! यों 

कहा जाता है किन्तु वास्तव में पर का नहीं लेकिन अपने ज्ञान की पर्याय को जानता है। 
जब चेतन (स्व लक्ष्य को भूलकर) जड़ पक्ष में लक्ष्य करता है, तब राग-द्वेष होता है 

अर्थात्‌ वह राग-द्वेष जड़ पक्ष में जाता है। चेतन, जड़ की ओर लक्ष्य करता है कि “मुझे इससे 
लाभ या हानि होगी' तब राग-द्वेष होता है। 

प्रझ्न--चेतन तो असंग स्वभावी है, वह पर संग (परलक्ष्य) क्‍यों करता है ? 
उत्तर--शक्ति से असंग है किन्तु वर्तमान (पर्याय) में संग की योग्यता है। 
आत्मा जगत की एक स्वतन्त्र वस्तु है, उसका ज्ञान गुण अनादि-अनन्त है । उसकी अनादि 

काल से विकारी अवस्था है। जब यथार्थ प्रतीति होती है, तब विकार अवस्था दूर होती है। 

सद्गुरु का संसर्ग दुर्लभ है 
  

  

सद्गुरु के संसर्ग की आवश्यकता 
सदगुरु यथार्थ ज्ञानरूपी नेत्र के धारक हैं । वे संपूर्ण प्राणियों पर दया करते हैं, वे लाभ या 

सत्कार पुरस्कार की आकांक्षा नहीं Vad | जीव चतुर्गतियों में हजारों यातनाएं भोगता है, यह 

देखकर उनके हृदय में दया का प्रवाह बह निकलता है। वे विचार करते हैं कि -- “ अहो, यह 

अज्ञानी जीव, मिथ्यादर्शनादि अशुभ परिणामों से गतियों को उत्पन्न करनेवाले कर्मों का बंध कर 

रहे हैं, वे कर्मों से मुक्त होने का उपाय नहीं जानते; इसलिए यह दीन प्राणी दुःखरूपी समुद्र में 

प्रवेश करके दुःख भोग रहे हैं।'' ऐसे सद्गुरु का संसर्ग होना दुर्लभ है। 

चैत्र : २४७२ 2194: 

  

  

  

  

 



  ज्ञान की प्राप्ति के बिना सच्ची देव पूजा इत्यादि नहीं हो eH | Ale Sta, Aas wt 

सेवा नहीं करता तो उसे ज्ञान की प्राप्ति नहीं हो सकती । ज्ञान के बिना आत्मा का हित करनेवाली 

देव पूजा, स्वाध्याय इत्यादि कार्यों का स्वरूप नहीं जाना जा सकता और इसीलिये मोक्ष की प्राप्त 

भी नहीं होती । 

  

    

सत्पुरुष का उपदेश सुनना चाहिये 
दैवयोग से सत्पुरुष का सहवास भी प्राप्त हुआ किन्तु उनसे हित का उपदेश नहीं सुना, 

तो उनके सहवास का लाभ जीव को नहीं मिलता | यदि हम खेत में बीज नहीं बोते और अच्छी 
जलवृष्टि होती है तो उस वृष्टि से क्या लाभ ? इसी प्रकार यदि सत्पुरुष का उपदेश नहीं सुना तो 
उनका सहवास व्यर्थ ही समझना चाहिये। 

श्रोताओं को अरुचि छोड़ना चाहिये 
सत्पुरुषों के उपदेश को सुनने के लिये जाकर कोई तो वहाँ पर सोते हैं अथवा अपने पास 

बैठे हुये लोगों से बातें करते हैं या उनकी बातें सुनते हैं | सत्पुरुष के उपदेश की ओर उनका लक्ष्य 
नहीं जाता, अथवा उसके प्रति अरुचि हो जाती है। 

वस्तु स्वरूप की सूक्ष्मता 
सत्पुरुष के वचनों को सुनकर भी उनके अभिप्रायों को ध्यान में रखना दुर्लभ है; क्योंकि 

जीवादि वस्तुओं का स्वरूप सूक्ष्म है और पूर्व काल में कभी सुना नहीं है, इसलिये उनके 
अभिप्राय को ठीक-ठीक समझना मुश्किल है। 

श्रद्धा को प्रगट करना दुर्लभ है 
यदि कभी बुद्धि का विकास होने से जीवादि का स्वरूप जान ले--धर्म के स्वरूप को 

समझ ले तो भी जीवादि के स्वरूप में तथा धर्म के स्वरूप में श्रद्धा को उत्पन्न करना दुर्लभ है। 
धर्म के स्वरूप को समझने के लिये महापुरुषार्थ की आवश्यकता 

मनुष्य सत्‌ धर्म का स्वरूप महापुरुषार्थ से समझ सकता है। ज्ञान होने के बाद धर्म में 
प्रवृत्ति करने के लिये उससे भी अधिक पुरुषार्थ की आवश्यकता है। जिनने जीवादि तत्त्व के 
स्वरूप को समझ लिया है, उन मनुष्यों को धर्म स्वरूप को जानकर उसमें स्थिर होना चाहिये। 

धर्म का आचरण करते हुये प्रमाद को छोड़ देना चाहिये। एक क्षणभर के लिये भी प्रमाद का 

आश्रय नहीं लेना चाहिये। 

    

  

  

  

    

  

  

  

  

  

  

तत्त्वज्ञ और मूढ़ के कार्य क्षेत्र 

तत्त्वज्ञ मनुष्य, मोक्ष की जड़-सद्धर्म में अपने हृदय को स्थिर करते हैं । 

ATMADHARMA With the permisson of the Baroda Govt. Regd. No. B.4878 
order No. 30-24 date 31-10-44 

मूढ़ मनुष्य अहितकारी में ही प्रयत्न करते हैं और परम हितकर धर्म में सदा आलसी बने 
रहते हैं, उनके लिये यह योग्य ही है क्योंकि यदि ऐसे मनुष्य ऐसी प्रवृत्ति न करें तो उनका संसार 
में परिभ्रमण क्‍यों कर हो। 

  

  

  

सच्ची सल्‍लेखना 
जिन्हें अपने रलत्रय में लगे हुये दोषों को दूर करने की भावना हैं, वे सदगुरुओं का आश्रय 

लेते हैं । यदि रलत्रय को निर्मल करने की भावना ही नहीं है तो यह साधु लिंग व्यर्थ में किसलिये 
धारण किया है ? 

चार प्रकार के आहार का त्याग कर देने मात्र से सलल्‍लेखना नहीं होती किन्तु कषायों का 
त्याग करने से सल्‍लेखना होती है और जब वह सललेखना होती है, तभी संवर-निर्जरा होती है। 
कषायों से नये कर्मों का ग्रहण होता है, बंध होता है, स्थिति होती है। 

ग्राहकों से निवेदन 
आपका वार्षिक मूल्य १२ वें अंक के साथ पूरा हो रहा है, इसलिये दूसरे वर्ष का 

(अंक १३ से २४ तक का) मूल्य तीन रुपया मनिआर्डर द्वारा शीघ्र ही भेजने की कृपा करें | 
आपके पास दूसरे वर्ष का प्रथम (१३ वाँ) अंक (वैशाख का) भेजा जा चुका है और 

दूसरा (१४ वाँ) अंक तैयार हो रहा है जो शीघ्र ही आपके पास पहुंचेगा। 
यदि आषाढ़ शुक्ला १५ तक आपका मूल्य तीन रुपया मनिआर्डर से नहीं आ जायेगा 

तो तीसरा (पंद्रहवां) आषाढ़ का अंक आपके पास सवा तीन रुपया की वी.पी. से भेजा जायेगा | 
उसके बाद चौथा (सोलहवां-श्रावण का) अंक श्रावण शुक्ला द्वितीया को प्रगट होगा। 
सभी ग्राहक बंधु यदि मात्र एक नया ग्राहक बना दें तो आत्मधर्म का अच्छा प्रचार 

होगा और आत्मधर्म की आर्थिक कठिनाई भी कम हो जायगी | आशा है कृपालु ग्राहक मेरे 
इस निवेदन पर ध्यान देंगे। - प्रकाशक 

  

  

  

  

  

  

  

    
  

  

सूचना 
वैशाल शुक्ला त्रीज से आत्मधर्म कार्यालय सोनगढ़ से मोटा आंकडिया आ गया 

है, इसलिये अब आत्मर्ध संबंध समस्त पत्र व्यवहार आत्मधर्म कार्यालय मोटा आंकडिया 
(काठियावाड) के पते पर करे । स्मरण रहे कि पोष्टल गाइड में यहाँ का नाम («91५ 

MOTA Bl atl & | -व्यवस्थापक 

